
EQIKKAANEQ 

 

Kalaallit Nunaanni Eqqartuussisarnermik inatsisip inatsisillu allat as-

sigiinngitsut allanngortinneqarnissaannut Inatsisissatut Siunnersuum-

mut missingiut 

(politiit pillugit aaqqissuusseqqinnermik, politiit naammagittaal-

liuutigineqarsinnaanerannik aaqqissuussinermik pilersitsinermik il.il. 

naammassinninneq) 

 

Suleqatigiissitap Justitsministeriamiit, Rigspolitimiit, Pisortat unnerluus-

sisuaniit, Savalimmiut politiiviniit aammalu Kalaallit Nunaata politiiviniit 

aallartitanik ilaasortaqartup innersuussutigisimavaa Kalaallit Nunaata poli-

tiivi 2007-mi aaqqissuusseqqissimanermut ilanngunneqassasut. Su-

leqatigiissitap ilanngullugu innersuussutigisimavaa Kalaallit Nunaata poli-

tiivini unnerluussisussaatitaasut politiit immikoortortaqarfii allat assigalugit 

aaqqissuunneqassasut, tassani ilagitillugu Kalaallit Nunaata politiivi unner-

luussisarnermut atatillugu sumiiffimmi naalagaaffiup eqqartuussisuserisua-

nut atassuteqarlersillugit, maannakkutut ikkunnaartillugu, tassa Pisortat un-

nerluussisuanut atassuteqartikkunnaarlugit. 

 

Tamanna tunngavigalugu inatsisissatut siunnersuutip ilaatigut siunertaraa 

Kallaallit Nunaanni politiit unnerluussisussaatitaasullu pillugit aaqqissu-

usseqqinneq, taamaaliornikkut sumiiffinni politeeqarfiit aaqqissuussaanik-

kut allanut politeeqarfiusunut naligiissinniarlugit. Inatsisissatut siunner-

suummi pineqarput Danmarkimi allannguutaasut, eqqartuussisarnermik 

inatsisip allanngortinneqarneranut inatsit (Unnerluussisussaatitaasut ilusi-

lersugaanerat) nr. 385, 20. maj 1992-meersoq aammalu eqqartuussisarner-

mik inatsisip inatsisillu allat assigiinngitsut allanngortinneqarnissaat pillugu 

inatsit (Politiit eqqartuussiviillu pillugit aaqqissuusseqqinneq) nr. 538, 8. 

juni 2006-meersoq. 

Nalilerneqarpoq, inatsisissatut siunnersuutitigut sinaakkutinik politiit aam-

malu unnerluussisussaatitaasut Kalaallit Nunaanni sulinerinik nukittors-

aasunik pilersitsisoqartoq, aammalu taamaaliornikkut ataqatigiissaarineq 

pitsaanerusoq pilersaarusiorluakkamillu politiinik aammalu unnerluussisar-

nermut tunngatillugu aqutsineq pitsaanerusoq anguneqartut.  

 

Suleqatigiissitap ilanngullugu innersuussutigaa, Politiit pillugit Naamma-

gittaaliuuteqartarfiup Arlaannaannulluunniit Attuumassuteqanngitsup poli-

tiittut sulisut sulinerminni pissusilersuutaat pillugit naammagittaalliuutit 

misissortarnissaannut aalajangiivisarnissaannullu (pissusilersuutinut naam-

magitaalliuutit) pisussaaffilerneqassasoq aammalu politiit sulitillutik piner-

lussimaneri pillugit misissuisarnissamut pisussaaffilerneqassasoq. 

 

Tamanna tunuliaqutaralugu inatsisissatut sinnersuutip aamma siunertaraa, 

Danmarkimi allannguutit, eqqartuussisarnermik inatsisip inatsisillu allat as-

sigiinngitsut allanngortinneqarnissaat pillugu inatsisikkut (Politiit naamma-

gittaalliutigineqarsinnaanerat nutaaq il. il.) nr. 404-kkut 21. april 2010-me-

ersukkut ivertinneqartut ivertissallugit. Taamaliornikkut naammagittaalli-

ortup Danmarkimisut arlaannaanut attuumassuteqannginnissaa isumannaar-

neqarluni. 

 

Kiisalu inatsisissatut siunnersuutip siunertaraa, Kalaallit Nunaanni parnaa-

russat ammasumiittut anisitaanissamut piareersaanermut atatillugu Nuum-

mi parnaarussivimmut immikkut paarisat immikkoortortaqarfiannut nuun-

neqarsinnaanerannut tunngavissiinissaq, nalilerneqarpat pineqartoq am-

masumiinnissamut naleqqutinngitsoq, imaluunniit inissiineq nalilerneqarpat 

isumannaassutsikkut illersorneqarsinnaanngitsoq. 

 

Inatsisissatut siunnersuutip suliarineqarnerani eqqumaffigineqarsimavoq, 

aalajangersakkat nutaat danskit eqqartuussisarnermik inatsisaanni malittari-

sassanut naapertuutissasut, aammalu taamaallaat malittarisassat allaane-

rusinnaasut Kalaallit Nunaanni pissutsit immikkuullarissut tunngavigalugit. 

 

Politiit pillugit aaqqissuusseqqinneq tamakkiisoq, inatsisissatut siun-

nersuutitigut allaffissornikkullu atuutilertussaq, immikoortunik qitiusunik 

makkuninnga imaqarpoq:  

 

 Politiinik siulersuineq aqutsinerlu: Siunnersuutigineqarpoq politiit 

aqutsinikkut arlariitsigut ingerlaarfilimmik aaqqissugaanerat al-

lanngortinneqassasoq, ”naliginnaasumik” ilusilersukkamik taarsii-

nikkut (direktoratsmodel), tassa qulaani ataanilu inissisimasoqarfik 

justitministerip, naalagaaffiup politiivisa naalagaata, politiit 

pisortaata (siullermik politimesteri) akornanni. Taamaalilluni naala-

gaaffiup politiivisa naalagaat, ullumikkumut sanilliullugu, sulianut 

tunngatillugu pisussaaffeqarnerulissaaq. 

 

 Aaqqissuussaaneq nutaaq: Kalaallit Nunaata politiivi qitiusumik al-

laffeqarfimminni allannguereersimapput, ullumikkut qitiusumik 

aaqqissuussaaneq pingasunut agguarneqarsimavoq: unnerluussisus-

saatitaasut  atorfilittat kiisalu politiit. Inatsisissatut siunnersuutikkut 

Kalaallit Nunaata politiivi aaqqissuussaanikkut politeeqarfinnut al-

lanut assingulissaaq. Tamanna unnerluussisussaatitaasut aaqqis-

suunneqaqqinnerinik tunngaveqarpoq, tamassumalu kingorna siun-

nersuutaavoq naalagaaffiup eqqartuussisuserisui Kalaallit Nunaanni 

pisortat unnerluussisuinut ilanngunneqarnissaat. 

 

 Politiit inoqarfinni innuttaasunut attaveqarnerat: Politiit inoqarfinni 

innuttaasunut attaveqarnerannik nukittorsaalluni ingerlatitseqqiiner-

mut atatillugu ilaatigut siunnersuutaavoq politeeqarfimmi siun-

nersuisoqatigiinnik pilersitsinissaq. Politeeqarfimmi siunner-

suisoqatigiit qitiusumik Kalaallit Nunaanni politiit pisortaannut, 

Naalakkersuisunut aammalu borgmesterinut attaveqaatitut atuu-

tissapput. Politiit pisortaata ilaatigut ukiut tamaasa sumiiffimmi su-

leqatigiinnissamut pilersaarummik suliaqartassaaq, taanna poli-

teeqarfimmi siunnersuisoqatigiit oqaluuserisassavaat aammalu 

saqqummiunneqartassalluni. 

 

 Teknologi nutaaq il. il.: Siunniunneqarpoq Kalaallit Nunaanni poli-

tiit POLSAS-imut BØDE/KASSE-systemimullu nuussasut, 

tamanna allaffissornikkut, aalajangersaanikkut teknikkikkullu peri-

arfissaalerpat. Aamma siunniunneqarpoq politiit it-systemii il. il. 

malunnaatilimmik pitsanngorsarneqarnissai aammalu ataavartumik 

politiit teknikkikkut atortuinik nutaanik inerisaanerup ingerlattu-

arneqarnissaa. 

 

Unnerluussisussaatitaasut pillugit aaqqissuusseqqinneq, inatsisissatut siun-

nersuutitigut allaffissornikkullu naammassineqartussaq, qitiusunik makku-

ninnga imaqarpoq: 

 

 Unnerluussisussaatitaasut aaqqissugaanerat: Siunnersuutigineqar-

poq naalagaaffiup eqqartuussisuserisui Kalaallit Nunaanni pisortat 

unnerluussisuinut ilaalissasut. Naalagaaffiup eqqartuussisuserisui – 

soorlu Danmarkimisut – pisortat unnerluussisuata politiillu 

pisortaata ataaniissapput. Taamaaliornikkut aaqqissugaanikkut Ka-

laallit Nunaanni unnerluussisussaatitaasut Danamarkimi unnerluus-

sisussaatitaasunut naligiisinneqassapput. Tamassuma kinguneri-

saanik unnerluussisussaatitaasut tassaalerput pisortat unnerluus-

sisuat, naalagaaffiup eqqartuussisuserisui aammalu politiit pisortaat. 

 

 Naammagittaalliorsinnaaneq: Siunnersuutigineqarpoq, pinerluttu-

lerinermik suliani politiit pisortaata aalajangiineri naalagaaffiup 

eqqartuussisuserisuanut tunniunneqarsinnaassasut, naammagittaal-

liuutinut inerniliussat aalajangiisuusimappata. Naalagaaffiup 

eqqartuussisuserisuata aalajangiineri inerniliussat siullertut pisortat 

unnerluussisuannut naammagittaalliutigineqarsinnaapput. Pisortat 

unnerluussisuata aalajangiineri inerniliussat siullertut justitsministe-

rimut naammagittaalliutigineqarsinnaapput. Taamaaliornikkut aala-

jangiinernut marloqiusamik periarfissaqartitsineq ingerlanneqas-

saaq, pinerluttulerinermik suliani unnerluussisussaatitaasut aalajngi-

inerinut tunngatillugu. 

 

 Unnerluussisinnaaneq: Siunnersuutigineqarpoq, unnerluussisarner-

mut tunngatillugu malittarisassat pinerluttulerinermillu sulianik 

saqqummiussisarneq justitsministerip imaluunniit taassuma pisin-

naatitaata allaffissornikkut malittarisassanik atuutsitsineratigut pi-

lersitsinikkut sukumiinerusumik aalajangersaavigineqassasut - tassa 

sulisaaseq naapertorlugu pisortat unnerluussisuannit. 

 

 Taarsiivigitinnissamut suliat: Siunnersuutigineqarpoq, pinerluttule-

rinermut tunngatillugu siullertut malersuinermi taarsiivigitinnissa-

mut suliat allaffissornikkut suliarineri sumiiffimmi naalagaaffiup 

eqqartuussisuserisuinit ingerlanneqartassasut, taakkua naammagit-

taalliorsinnaatitaallutik pisortat unnerluussisuannut. 

 

Politiit naammagittaalliutigineqarsinnaanerat pillugu suliaqarnerup nutaa-

jusup inatsisissatut siunnersuutitigut allaffissornikkullu naammassineqar-

tussap qitiusumik makkua imarai: 

 

 Politiit pillugit Naammagittaalliuuteqartarfik nutaaq: Siun-

nersuutigineqarpoq, Politiit pillugit Naammagittaalliuuteqartarfik 

Arlaannaannulluunniit Attuumassuteqanngitsoq pisinnaatinneqalis-

sasoq misissuinissamut aalajangiinissamullu, politiit sulitillutik 

iliuuserisimasaat pillugit suliani (pissusilersuutit pillugit naamma-

gittaalliutit) aammalu politiit sulitillutik pinerlussimanerinut 

tunngasunik suliani. Tamatumunnga ilagitillugu Kalaallit Nunaanni 

politiini sulisuusut pillufit naammagittaalliuutinik aamma taakku 

pillugit pinerluttulerinermi suliassanik suliarinnittarneq pillugu inat-

sit atuuttoq nr. 905 16. december 1998-imeersoq atorunnaarsin-

neqarpoq. Taamaalilluni Kalaallit Nunaanni Politiit pillugit naam-

magittaalliuuteqartarfik atorunnaassaaq. 

 

 Najukkani tunngavissiineq: Politiit pillugit Naammagittaal-

liuuteqartarfiup sulineranut atatillugu sapinngisamik Kalaallit Nuna-

anni pissutsinut ilisimasaqarnissaq qulakkeerniarlugu siun-

nersuutigineqarpoq, Kalaallit Nunaanni Politiinut naammagit-

taaliuutit pillugit isumalioqatigiissitamik pilersitsisoqasasoq, sulia-

nut tunngatillugu missingersuutitut oqaaseqaateqartartussamik. 

Maanna Politiit pillugit Naammagittaalliuuteqartarfiup aaqqissugaa-

nera isumalioqatigiissitamut nutaamut nuunneqarnissaa siun-

nersuutigineqarpoq, taassumalu kinguneranik eqqartuussisuserisu-

mit siulittaasuusumit aammalu justitsministerimit ukiunut sisamanut 

tooqarneqartunik marlunnik ilaasortaqartoq. 

 

 Reservebetjentit: Reversebetjentit politiit pisortaata atorfinitsitai po-

litiit pillugit naammagittaalliuuteqartarnermut tunngatillugu maan-

namut ilaatinneqarsimanngillat, reservebetjentit politiitut oqartussa-

assuseqanngimmata taamaattumillu politiit siulersuinerisa akisus-

saaffiisalu ataanni inissisimasuullutik. Reservebetjentilli politiit il-

loqarfinni sulineranni peqataammata taamaalillutillu pissaanermik 

attuisinnaatitaallutik, tassunga ilagitillugu timikkut pissaanermik 

atuineq, siunnersuutaavoq Politiit pillugit Naammagittaalliuuteqart-

arfiup pisussaaffeqarfiisa ataani aamma inissisimalissasut.  

 

 Pineqaatissiisinnaaneq: Siunnersuutaavoq unnerluussisussaatitaa-

sut suli tassaassasut (siunnersuutip kingorna naalagaaffiup eqqrtuus-

sisuserisua aammalu pisortat unnerluussisuat) aalajangiisartut un-

nerluussisoqarnissaanut imaluunniit unnerluussisoqannginnissaanut 

tunngatillugu aammalu eqqartuussivimmi najuuttartussat unnerluus-

sisutut. 

 

 Nalunaarutinik suliaqarneq: Pissusilersuutinut tunngatillugu naam-

magittaalliuutinut annikinnerusunut tunngatillugu nalunaarutinik 

suliaqartarneq inatsisitigut pituttorneqassasoq siunnersuu-taavoq. 

 Suliaqarnerup sivisussusia aammalu kalerriuteqartarneq: Siun-

nersuutigineqarpoq, paatsuugassaanngitsumik malittarisassani al-

laqqalissasoq pissusilersuutit pillugit naammagittaalliuutinut tunn-

gatillugu sapinngisamik piffissap sivisuallaanngitsup iluani aalajan-

giisoqartarnissaa. Taassuma saniatigut siunnersuutaavoq, naamma-

gittaalliuutit kalerriutigineqartarnissaat, qaammatit 6-it ingerlanerini 

aalajangiisoqarsimanngikkaangat. Pinerluttulerinermik sulianut 

tunngatillugu siunnersuutaavoq pisussaaffiussasoq unnerluussisup 

kalerrinneqartarnissaa aammalu inuit kalerrinneqartussat allat naala-

gaaffiup eqqartuussisuserisuata imaluunniit Politiit pillugit Naam-

magittaalliuuteqartarfiup aalajangiineri pillugit (unnerluussat 

eqqunngitsuliorfigineqartullu), unnerluussinermiit qaammatit 12-it 

qaangiunneranni misissuineq pillugu, pineqaatissiiniarunnaarneq 

pillugu il. il. aalajangiisoqarsimanngikkaangat. 

 

 Angallannermut inatsimmi sukkassusissanut aalajangersakkanik 

unioqqutitsineq: Siunnersuutaavoq, Politiit pillugit Naammagittaal-

liuuteqartarfiup angallannermut inatsimmi sukkassusissanut aala-

jangersakkanik politiinit unioqqutitsinerit misissortassanngikkai, 

pineqartoq pisuusutut nassueraangat, unioqqutitsineq biilersinnaa-

nermut allagartamik arsaagaanermik kinguneqarnani akiliisitaaner-

mik kinguneqarnissaa nalilerneqaraangat aammalu sukkasusissamik 

qaangiisimaneq pingajuusup peqataaneranik kinguneqarsimanngik-

kaangat. Siunnersuutip kingunerissavaa, suliat tamakkua politiinit 

suliarineqartassasut. 

 

 Taarsiivigitinnissamut piumasaqaatit suliarineqartarnerinut inger-

latseriaatsit: Aamma siunnersuutaavoq, eqqartuussisarnermik 

inatsimmi kapitali 42-mi pinerluttoqarsimatillugu taarsiivigitittar-

nermut aalajangersagaq taarsiivigitinnissamut sulianut inunnut to-

qusimasunut imaluunniit politiit akuliunnerisa kingunerisaanik in-

narlerneqarsimasunut imaluunniit pineqartup politiinit paarineqar-

nerata nalaani innarlerneqarsimasunut, taarsiivigitinnissamut pi-

umasaqaatit suliarineqartarnerinut ingerlatseriaaseq oqilisagaq 

aamma atuuttassasoq. Tamatuma ilaatigut kingunerissavai, taarsiivi-

gineqarsinnaanermut tunngatillugu eqqartuussivimmi misiliinissa-

mut periarfissaq oqitsoq aammalu illersuisoqartitsinermik qulakke-

erinninneq. 


